
TEMIR YO‘L TRANSPORTIDA 
ISHLAB CHIQARISH 
FAOLIYATINING IQTISODIY 
SAMARADORLIGINI OSHIRISH

Yermatova Dilnoza Axmadjonovna 
Toshkent davlat transport universiteti “Transport iqtisodiyoti”
kafedrasi tayanch doktoranti

Annotatsiya: Jahon iqtisodiy jarayonlarining beqarorligi va mamlakatning iqtisodiy rivojlanish muammolari sharoitida temir 
yo‘l transportining iqtisodiy munosabatlari faoliyati samaradorligini oshirish juda muhimdir.

Kalit so‘zlar: Transport, railways, fixed assets, efficiency, competitiveness, quality, operation, infrastructure.
Abstract: In the conditions of instability of world economic processes and problems of economic development of the 
country, it is very important to increase the efficiency of economic relations of railway transport.

Key words: Marketing research; franchise; diversification; Artificial Intelligence (AI).
Аннотация: В условиях нестабильности мирохозяйственных процессов и проблем экономического развития 
страны очень важно повысить эффективность экономических связей железнодорожного транспорта.

Ключевые слова: Транспорт, железные дороги, основные фонды, эффективность, конкурентоспособность, каче-
ство, эксплуатация, инфраструктура.

K I R I S H
Temir yo‘l transportining ishlab chiqarish-xo‘jalik faoliyati samaradorligini oshirish, fan va texnika yutuqlariga 

ishlab chiqarishni tashkil etishning yangi usullarini joriy etish, iqtisodiy mexanizmlarini takomillashtirish, trans-
formatsiya jarayonlarini samarali yo‘lga qo‘yish kabi iqtisodiy jarayonlar bilan chambarchas bog‘liq hisoblanadi.

Temir yo‘l transporti zamonaviy iqtisodiyotning muhim elementidir. Temir yo‘l transporti bozor munosabat-
larining obyekti sifatida qaralib, uning samarali faoliyati iqtisodiyotning barcha tarmoqlari, korxonalar, ularning 
birlashmalari va majmualari faoliyati va rivojlanishi bilan bevosita bog‘liq. Temir yo‘llar mamlakat iqtisodiyotiga 
qo‘shayotgan o‘z ulushiga qaramay, temir yo‘l transporti muayyan qiyinchiliklarni boshdan kechirmoqda: asosiy 
fondlarining jismoniy va ma’naviy eskirish muammolari bugungi kungacha o‘z dolzarbligini saqlab qolmoqda. 
Elektr va elektron qurilmalarning asosiy xarakteristikalari, relslar, strelkalar, yo‘lning yuqori tuzilishi elementlari 
va uning alohida elementlari, infratuzilma obyektlarining boshqa texnik vositalari xorijiy rivojlangan mamlakat-
lardan sezilarli darajada orqada qolmoqda. Temir yo‘l transporti asosiy fondlarini texnik rivojlantirish sur’at-
larining sekinlashishi ularning ishonchliligining pasayishiga olib keladi va tashish parametrlari sifati va jahon 
standartlari darajasi o‘rtasidagi nomuvofiqlik temir yo‘l transportining transport bozorida raqobatbardoshligini 
pasayishiga sababchi bo‘lib xizmat qiladi.

M A V Z U G A  O I D  A D A B I Y O T L A R  S H A R H I
Ushbu ilmiy ishning nazariy va amaliy asoslari mahalliy hamda xorijiy mualliflarning yuk tashish jara

yonining samaradorligi va sifatini baholash sohasidagi fundamental va amaliy ishlari; temir yo‘l transporti faoli-
yati va rivojlanishining dolzarb masalalari, ishlab chiqarish jarayonlarini iqtisodiy boshqarish, ishlab chiqarish 
va aholiga transport xizmatlari ko‘rsatish sifatini aniqlash va rejalashtirish metodologiyasi bo‘yicha izlanishlar 
olib borilgan.

Jahon amaliyotida sifat va samaradorlikni oshirish muammolarini o‘rganish va ularni rivojlantirishning 
asosiy yo‘nalishlarini belgilashda quyidagi xorijiy olimlar izlanishlar olib borgan: V.V. Boytsov, U.E. Deming, 
J.M.Juran, K.Ishikava, F.B. Krosbi, F. Teylor, A.V. Feygenbaum, V.A. Shewhart.

Temir yo‘l transporti samaradorligini oshirish va bozor sharoitida transport xizmatlari sifatini baholash 
masalalari bo‘yicha quyidagi osiyolik olimlar: I.V. Belov, V.L. Belozerov, T.V. Bogdanova, G.V. Bubnova, V.G. 

SGalaburda, O.V. Efimova, R.A. Kozhevnikov, V.A. Kozyrev, A.V. Komarov, P.V. Kurenkov, B.M. Lapidus, L.P. 

Levitskaya, D.A. Macheret, V.A. Persianov, A.G. Romanova, Yu.I. Sokolov, N.P. Tereshina, M.F. Trixunkov, N.M. 
Sheremet, A.D. Shishkov, L.V. Shkurina va boshqalarning ilmiy ishlarida yoritib o‘tilgan.

T A D Q I Q O T  M E T O D O L O G I YA S I
Ilmiy izlanishga qo‘yilgan muammolarni hal qilish uchun ilmiy bilishning nazariy va empirik usullari majmua-

sidan foydalanildi, jumladan: tahlil va sintez, taqqoslash va umumlashtirish, abstraksiya, mantiqiy usul, tizimli 
va jarayonli yondashuvlar; texnik-iqtisodiy hisob-kitoblar usuli, usullarning sarf-xarajat stavkalari, shuningdek, 
ma’lumotlarni o‘rganish va sharhlash uchun jadval va grafik usullardan foydalanildi.

T A H L I L  V A  N A T I J A L A R
Transport mijozlarga xizmat ko‘rsatishning samaradorligi hamda sifati va shunga mos ravishda raqobat-

doshligi ko‘p jihatdan transport jarayonlarining sifati va texnik jihozlarning ishonchliligi bilan belgilanadi. Texnik 
jihozlar nosozliklarining eng muhim ekspluatatsion ko‘rsatkichlariga ta’sirini baholash temir yo‘l transporti xara-
jatlarini optimallashtirishning istiqbolli yo‘nalishi bo‘lib, bu yuk va yo‘lovchi tashishni amalga oshirishda sama-
rasiz xarajatlarni kamaytirish choralarini ishlab chiqish va qabul qilish imkonini beradi [1]. 

Temir yo‘l transportini rivojlantirish mijozlarga xizmat ko‘rsatishda yuqori sifat standartlariga rioya qilgan 
holda yuk va yo‘lovchilarni tashishga bo‘lgan ehtiyojini qondirishga qaratilgan. Temir yo‘l transporti aholining 
harakatchanligiga ijobiy ta’sir ko‘rsatayotgani va shahar markazlarida sodir bo‘layotgan tirbandlik jarayonla
rining, shaharlarning hozirda yuzaga kelayotgan ekologik muammolarini ortib borayotganligi sababli mamlakat 
aholisi va davlat hokimiyati organlarining temir yo‘l transporti (metro, tramvay va boshqa)ni rivojlantirish muhim 
ahamiyat kasb etadi. Temir yo‘l transporti samaradorligini oshirish butun dunyoda qiziqish uyg‘otmoqda. Ushbu 
mavzu temir yo‘l sohasi rahbarlarini ham, bozorning ushbu segmentidagi raqobatchilarni ham, tegishli vazirlik 
va idoralar rahbariyatini ham qiziqtiradi.

So‘nggi yillarda O‘zbekiston temir yo‘l transporti samaradorligini oshirishga qaratilgan bir qancha qaror 
va farmonlarni ham ko‘rishimiz mumkin. O‘zbekiston Respublikasi Prezidentining 2023-yil 10-oktabrdagi 
“O‘zbekiston Respublikasi temir yo‘l transporti sohasini tubdan isloh qilish chora-tadbirlari to‘g‘risida” PQ-329 
sonli qarorida ham Temir yo‘l transporti sohasini isloh qilish, sog‘lom raqobat muhitini yaratish, sohaga xususiy 
sektorni keng jalb qilish, biznes jarayonlarini raqamlashtirish, boshqaruvning zamonaviy usullarini joriy etish 
hamda respublikaning tranzit salohiyatidan samarali foydalanish kabi jihatlarga alohida e’tibor qaratilgan hamda 
2023–2026-yillarda temir yo‘l transporti sohasini isloh qilish bo‘yicha yo‘l xaritasi ishlab chiqilgan. Bu temir yo‘l 
tarmog‘ining barcha bo‘linmalari faoliyatini optimallashtirish va modernizatsiya qilish, harakat tarkibiga texnik 
xizmat ko‘rsatish va ta’mirlash bo‘yicha eng yangi texnologiyalarni joriy etish, uskunalar va uzatish moslamala-
rini, infratuzilmani doimiy yangilab borish, mehnat resurslarini yaxshilash asosida imkon bo‘ldi. Kelgusida yuk 
va yo‘lovchilarni tashish bo‘yicha xizmatlarga talabni saqlab qolish yoki oshirishda temir yo‘l transportini isloh 
qilish jarayonining samaradorligi bo‘yicha ijobiy kutilmalar amalga oshishi kutilmoqda.

1-jadval: Transport turlari bo‘yicha yuk tashish va yuk aylanmasi

Ko‘rsatkichlar 2013 2014 2015 2016 2017 2018 2019 2020 2021 2022

Tashilgan yuklar, mln.t 930,0 1 000,4 1 070,5 1 132,5 1 146,2 1 243,0 1 319,8 1 366,7 1 420,2 1 420,9 

temir yo‘l 63,7 65,7 67,2 67,6 67,9 68,4 70,1 70,6 72,0 73,4 

avtomobil 801,3 868,9 943,3 1 002,8 1 013,1 1 102,2 1 177,7 1 238,2 1 282,0 1 284,1 

quvur yo‘li 65,0 65,8 60,0 62,2 65,1 72,4 72,0 57,9 66,2 63,5 

havo yo‘li, ming 22,0 23,0 24,6 26,5 26,4 13,1 10,4 5,3 9,1 10,2 

Yuk aylanmasi, mlrd. 
t-km 65,8 66,2 65,8 65,3 66,9 71,3 72,6 66,9 74,8 75,5 

temir yo‘li 22,9 22,9 22,9 22,9 22,9 22,9 23,4 23,6 24,6 25,0 

avtomobil 11,2 11,9 12,8 13,3 13,6 14,6 15,9 16,2 19,1 20,5 

quvur yo‘li 31,5 31,2 30,0 28,9 30,2 33,6 33,2 26,8 30,8 29,7 

havo yo‘li, mln. t-km 116,3 125,1 131,1 132,2 156,9 123,5 119,0 219,0 303,5 322,8 

Mamlakatimizda transport turlari bo‘yicha tashilgan yuk hajmi temir yo‘l transportida 2013-yildan 2022-yil-
gacha o‘rtacha 1,2% o‘sayotganligini, 2022-yil esa 2013-yilga nisbatan 15,2% miqdorda ortganligini 1-jad-
valdan ko‘rishimiz mumkin. Tashilgan yuklar bo‘yicha eng yuqori o‘sish ko‘rsatkichini 2013-yildan 2022-yilgacha 
bo‘lgan vaqtlar oralig‘ida avtomobil transpori 5,4 % ko‘rsatkich bilan, undan keying o‘rinda esa temir yo‘l trans-
porti turgan bo‘lsa, kamayish ko‘rsatkichini ham band qilgan soha havoli yo‘li transportini ko‘rishimiz mumkin. 

1-rasmda esa 2013-yildan 2022-yilgacha yo‘lovchi tashish ko‘rsatkichlari diagrammasi keltirilgan bo‘lib 
bunda ham yillar bo‘yich bir me’yorda o‘sish tempini kuzatishimiz mumkin. Faqatgina 2020-yil pandemiya 
bo‘lganligi sababli yo‘lovchi tashish ko‘rsatkichi kamayganligi hamda temir yo‘l va avtomobil transportida 
yo‘lovchi tashish ko‘rsatkichi bir biriga yaqin ekanligini ko‘rishimiz mumkin.

1-rasm: Transport turlari bo‘yicha yo‘lovchi tashish 

Statistik ma’lumotlarga tayangan holda tahlil qilganimizda aholining o‘sish darajasi ham o‘rtacha 1,8 %ni 
ko‘rsatmoqda. Aholi sonining ko‘payish darajasi, sanoat va ishlab chiqarishning rivojlanishi hamda sohalarga 
kiritilayotgan innovatsiyalarga nisbatan temir yo‘l transporti orqali xizmat ko‘rsatish darajasini takomillashtirish 
zarurligini keltirib chiqarmoqda.

Temir yo‘l transporti samaradorligini oshirishda ikkita omilga (ikki funksiyaga) e’tibor qaratish tavsiya eti-
ladi: transport tarmog‘i bilan bog‘liq bo‘lgan infratuzilma komponenti va transport harakati bilan bog‘liq bo‘lgan 
ekspluatatsiya faoliyati. Ushbu funksiyalarning har biri uchun xarajatlar (investitsiyalar yoki operatsion) va daro-
madlar (faoliyatlar yoki subsidiyalar/subvensiyalar) ajratilishi mumkin. Jamoat manfaatlari nuqtayi nazaridan, 
subsidiyalar darajasi transport bozorining daromadlari va umumiy temir yo‘l xarajatlari darajasiga qaram amalga 
oshiriladi [2].

Temir yo‘l transporti samaradorligini o‘lchashda biz ko‘rsatkichlarni tashish jarayonining infratuzilmaviy va 
ekspluatatsion tarkibiy qismlariga qarab guruhlashni taklif qildik (2-jadval).

2-jadval: Tashishdan olingan xarajatlar va daromadlarni transport jarayonining tarkibiy qismlariga taqsimlanishi

Ko‘rsatkichlar
Tashish jarayonining tarkibiy qismlari

Ekspluatatsiya Infratuzilma

Xarajat
- harakatlanuvchi tarkibga investitsiyalar

- mehnat resurslari

- investitsion kapital

- texnik xizmat ko‘rsatish va ta’mirlash

Daromad
- tarif daromadlari

- davlat tomonidan moliyalashtirish

- tarmoqqa kirish to‘lovi

- davlat tomonidan moliyalashtirish

STemir yo‘l transportini boshqarish temir yo‘lning samaradorligiga bevosita ta’sir qiladi. Ta’mirlash xarajatla-

rini kamaytiradigan va mijozlarning temir yo‘llarga bo‘lgan talabini oshiradigan texnologiyalarga sarmoya kiritish 
siyosatini ishlab chiqish korxonaning asosiy maqsadlaridan biri hisoblanadi. Shuningdek, temir yo‘l transporti 
sohasida axborot texnologiyalarini yanada rivojlantirish (mijozlar uchun qulayroq veb-saytlardan poyezdlarga 
xizmat ko‘rsatish va texnik xizmat ko‘rsatishning avtomatlashtirilgan tizimlarigacha) kabi jarayonlarni takomil-
lashtirish maqsadga muvofiqdir. Zamonaviy texnologik yechimlar aloqani yaxshilash, jarayonlarni avtomatlash
tirish va kiritilayotgan investitsiyalardan samaraliroq foydalanish imkonini beradi [3].

Temir yo‘l transporti tizimlarining samaradorligi, davlat mablag‘lari va temir yo‘l daromadlari bilan o‘zaro 
bog‘liqdir. Temir yo‘l strategiyasini ishlab chiqish va operativ rejalashtirish uchun davlat tomonidan moliyaviy 
qo‘llab-quvvatlashning izchilligi va hajmi muhim ahamiyatga ega. Misol tariqasida, Yevropa Ittifoqi mamlakat-
laridagi temir yo‘llarining ko‘p qismi hukumat tomonidan tartibga solinadigan raqobatbardosh bozorlarda xizmat 
qiladi. Ular uchun temir yo‘l transportini rivojlantirishga yo‘naltirilgan kapitalni ko‘p talab qiluvchi loyihalarni 
qo‘llab-quvvatlash uchun davlat tomonidan ajratilayotgan mablag‘lar miqdori muhim ahamiyatga ega. Yevropa 
Ittifoqi mamlakatlari o‘rtasidagi asosiy farqlar davlat-xususiy sheriklik doirasida temir yo‘llar uchun davlat mab-
lag‘laridan foydalanishdir [4].

Temir yo‘l bozori yanada raqobatbardosh va samarali bo‘lsa ham, davlat ustuvorliklari (ya’ni, ko‘proq 
qamrov, arzon chiptalar narxi, energiya tejaydigan texnologiyalar)ni tartibga solishni va moliyaviy yordamni 
amalga oshiradi. Temir yo‘l tizimlarida ijtimoiy va ekologik loyihalarni amalga oshirish uchun yetarli va maqsadli 
moliyalashtirish zarur deb hisoblaymiz.

Temir yo‘l transporti tizimining ishlash darajasini aniqlash uchun uning energiya samaradorligi, unumdor-
ligi, ishonchliligi yoki sifat ko‘rsatkichlaridan foydalanish muhim ahamiyat kasb etadi. Ammo, bizningcha, “temir 
yo‘l transporti samaradorligi” tushunchasini moliyaviy nuqtayi nazardan ko‘rib chiqilsa ma’lum bir ko‘zlangan 
natijaga erishish mumkin. Aktivlardan foydalanish samaradorligi, mehnat unumdorligi, tarif stavkalari va koeffit-
siyentlari, daromadlar va xarajatlardagi farqlar ushbu tadqiqot uchun asosiy ko‘rsatkichlardir. Umuman olganda, 
natijalar va davlat foydalari muhimdir, lekin xarajatlarni minimallashtirish va davlatning moliyaviy yordamini 
kamaytirish yo‘llarini ishlab chiqish olib borayotgan tadqiqotlarimizning eng asosiy maqsadi bo‘lib qoldi.

X U L O S A  V A  T A K L I F L A R
Temir yo‘l majmuasi korxonalarini yanada innovatsion rivojlantirish uchun innovatsion rivojlanish konsepsi-

yasini ishlab chiqish zarur. Tadqiqotlarimizning asosiy maqsadi temir yo‘l majmuasining texnologik rivojlanishini 
barqaror iqtisodiy o‘sishini ta’minlash tamoyillariga uslubiy asosda joylashtirishdan iborat bo‘lishi kerak.

Innovatsion salohiyatni rivojlantirish konsepsiyasi quyidagi tarkibiy qismlarni hisobga oladi:

●	 ilmiy, ilmiy-texnikaviy faoliyatni amalga oshirish va xodimlarni tayyorlash uchun ilmiy-texnika majmua-
sini takomillashtirish;

●	 yuqori malakali kadrlar, moddiy-texnika va tajriba bazasi rivojlantirish;

●	 temir yo‘l transportini innovatsion rivojlantirish sohasidagi qonunchilikni va uni amalga oshirish mexa
nizmlarini takomillashtirish;

●	 “O‘zbekiston temir yo‘llari” AJning innovatsion faoliyatini boshqarishning samarali tizimini yaratish va “ 
O‘zbekiston temir yo‘llari” AJ temir yo‘l transportini innovatsion rivojlantirish dasturini ishlab chiqish;

●	 zarur resurslar va rivojlangan aloqa infratuzilmasi bilan ta’minlash.

Korxona darajasida temir yo‘l majmuasi uchun innovatsion siyosatni yaratishga qaratilgan bo‘lishi kerak 
bo‘lgan yangi texnologiyalarni joriy etish va mavjud texnologiyalarni takomillashtirish maqsadga muvofiqdir. 
Temir yo‘l transportining ekspluatatsion faoliyati bo‘yicha olib boriladigan va taqqoslashga yo‘naltirilgan keyingi 
tadqiqotlar qo‘shimcha ma’lumotlar beradi, davlat nazorat organlari va temir yo‘l kompaniyalari boshqaruvi 
imkoniyatlarini kengaytiradi va temir yo‘l samaradorligini oshiradi, shu jumladan, yuk tashish va tashish man-
faatlarini optimallashtiradi. Barqaror ishlaydigan temir yo‘l transporti O‘zbekiston iqtisodiyotining barcha tarmoq
lari rivojlanishining kafolati hisoblanadi. Temir yo‘l transporti samaradorligi tarmoqning asosiy ishlab chiqarish 
fondlarini tiklash dinamikasi, temir yo‘l transportiga bo‘lgan talabning o‘sish sur’ati, tarmoqni tarkibiy islohotini 
amalga oshirish natijalari, davlat tomonidan tartibga solinadigan tarif siyosatining samaradorligi bilan belgila-
nadi.

